
ítróttur

Gudrid
og Suni
tey bestu

Full ferð á TB

Jóannes Hansen

Tað gongur við rúkandi 
ferð hjá TB. Leygardagin 
var aldursforsetin á vitjan 
hjá teimum næstbestu hjá 
KÍ, og aftur hesa ferð eydn­
aðist tað at vinna fulla 
úrtøku. Harvið hevur TB 
21 stig, nú sjey umfør eru 
farin. Bara stórur fjórð­
ingur av kappingini er 
farin, men tað ber illa til 
at ímynda sær annað, enn 
at TB næsta ár aftur fer 
at spæla í bestu deilldini. 
Longu nú eru tað ellivu stig 
og betri málmunuir aftur 
til FC Suðuroy og 07Vestur, 
ið eru tey einastu, sum 
kappast við TB.

Sambært dómara­
seðlinum var tað Óli 
Johannesen, sum skoraði 
sigursmálið til 3-2. Hetta 
er ikki rætt. Eftir horna 
stýrdi Óli við høvdinum 
upp á tvørs til Ragnar 
Tausen, sum skoraði.

Hetta umfarið í 1. deild, 
sum varð spælt leygar­
dagin, var annars eyðkent 

av, at kortini vóru so ofta 
frammi.

HB er framvegis stiga­
leyst eftir 3-2 tap á Vágseiði. 
Eftir stóran hálvan tíman 
var 2-2, og miðskeiðis í 2. 
hálvleiki skoraði Patrik 
Johannesen sigursmálið 
fyri heimaliðið. HB málini 
í 1. hálvleiki skoraðu Poul 
Ingason og Bárður J. 
Heinesen, sum hava verið 
kandidatar til besta liðið, 
men sum í løtuni tykjast 
vera ov stuttir í tí kapp­
ingini.

Gula kortið var seks 
ferðir á lofti – tríggjar 
ferðir til hvørt liðið. HB 
venjarin Ingi Rasmussen 
skifti seg sjálvan inn, tá ið 
tað restaðu átta minuttir. 
Hann sá gult í 89. minutti, 
og tá ið stóripinnur hevði 
verið tríggjar ferðir runt í 
eyka tíðini, sá  hann aftur 
gult og harvið reytt.

Í Leirvík endaði tað 1-1 
millum Víking og 07Vestur. 
Magnus Jarnskor skoraði 
fyri heimaliðið, tá ið 
knappliga fimm minuttir 

vóru farnir, og fimm 
minuttir undan leikloki 
javnaði Jovan Radinovic-
Panic við brotssparki fyri 
07Vestur, sum í síðsta 
minutti misti Torstein 
Mýlingstind, ið sá bein­
leiðis reytt kort. Tríggir 
víkingar sóu gula kortið.

Metið í kortum 
flaggdagin var í Gundadali, 
har B36 við 2-0 sigri á NSÍ 
helt tørn um næstfremsta 
plássið.

Dómarin hevði gula 
kortið frammi 13 ferðir í 
50 minuttir. Ein spælari 
– B36 spælarin Benjamin 
Heinesen – sá gult tvær 
ferðir, og tískil sá hann 
eisini reytt. Tað var í 50. 
minutti. Hóast B36 var 
undirmannað í 40 minuttir, 
so megnaði heimaliðið at 
halda tørn um 2-0 leiðsluna 
frá 1. hálvleiki. B36 vann 
kortspælið 8-5!

Við Margáir var tað 
javnt millum EB/Streym og 
AB. Úrslitið var 2-2, og í gul­
um kortum endaði tað 1-1.

joannes@sosialurin.fo

Tað hoyrir seg til, at eitt langt og strævið 
kappingarár verður rundað av við eini ordans 
gallaveitslu, og soleiðis er eisini hjá flogbóltinum

Einki heftir fyri tvøramonnum, ið hava 
beina kós ímóti aftur bestu deildini, 
sum teir í fjør fluttu niður úr

Mynd: Finnur Justinussen

Jákup Mørk

Umframt at vera kvøldið, 
har bestu avrikini gjøgnum 
kappingarárið verða kosin, so 
gevur hetta eisini spælarum 
og øðrum møguleikan at 
hittast undir meira hugna­
ligum umstøðum, enn tá 
andlitini eru hvør síni megin, 
og alt verður sett inn upp á 
at vinna hvønn tann einasta 
bólt.

Sjálvt hædarpunktið er 
tó, tá tey avrikini á árinum 
verða kosin, og í vetur hava 
spælarar og venjarar gjørt av, 
at Gudrid Nolsøe úr Mjølnir 
og Suni Juul Pedersen úr 
Fleyr hava verið tey stinn­
astu við flogbóltinum.

Ársins spælari:
Kvinnur: Gudrid Nolsøe, Mjølnir
Menn: Suni Juul Pedersen, Fleyr

Ársins venjari:
Kvinnur: Ragnar í Haraldsstovu, 
Dráttur
Menn: Boban Ilic, ÍF

Ársins stjørnuskot:
Kvinnur: Eva Nagata, Fleyr
Menn: Hjørtur Eliasen, ÍF

Ársins verjuleikari:
Kvinnur: Margit G. Joensen, Mjølnir
Menn: Rói Hentze, Fleyr

 Ársins blokkur:
Kvinnur: Sóley M. Poulsen, KÍF
Suni Juul Pedersen, Fleyr
 
Ársins hevari:
Kvinnur: Kristina Mouritsen, Dráttur
Menn: Ólavur Jensen, SÍ
 
Ársins álopsleikari:
Kvinnur: Gudrid Nolsøe, Mjølnir
Menn:  Bárður Jacobsen, ÍF
 
Ársins dómari:
Jan Hentze

Virðislønirnar, ið lætnar 
vórðu, vóru hesar: 


